Образец бр. 2

Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Времетраењето на стечајните постапки во РМ е предолго во споредба со времетраењето на истите во западноевропските земји, поради што сме рангирани на 60-то место според Doing business на Светска банка.
Поради предолгото времетраење на стечајните постапки значително се намалуваат и обезвреднуваат намирувањата на стечајните доверители, поради што се потребни значителни измени и дополнувања на Законот за стечај. 

Просечното времетраење на стечајните постапки што се водат по сите три закони изнесува 3,93 години, додека просечното времетраење на стечајните постапки што се водат според Законот за стечај од 2006 година изнесува 1,83 години. 
Во РМ сеуште се водат уште 7 стечајни постапки според Законот за присилно порамнување, стечај и ликвидација од 1989 година со просечно времетраење од 17,26 години.

Врз основа на изнесените податоци се гледа дека времетраењето на стечајните постапки е неоправдано предолго, намирувањето на стечајните доверители е релативно мало, додека за трошоците на водењето на стечајните постапки нема податоци.

Причините за ваквите релативно слаби резултати се следните:

· Нерамномерно распоредување на стечајните постапки

Нерамномерното распоредување на стечајните постапки по стечајни управници се согледува од следните податоци за 2012 година:
· 16 стечајни управници воделе 293 стечајни постапки, а од нив во 2012 година заклучиле 87, 
· 11 стечајни управници кои воделе 88 стечајни постапки од кои заклучиле 36 и тн. 
· Наспроти нив има 9 стечајни управници кои во 2012 година немале ниту еден стечаен предмет.

Од изнесеното може да се констатира дека поуспешни се стечајните управници кои водат од 5 до 10 стечајни постапки, а помалку успешни се стечајните управници кои водат над 11 стечајни постапки.

· Постапките за впаричување - продажба на стечајната маса. 

Одолговлекувањето на стечајните постапки е резултат и на постапките за продажби, впаричување на стечајната маса, за што не се води посебна статистика. Имено, често може да се прочита објавен оглас за продажба по 5-ти, па и 10-ти пат со релативно висока проценета (пазарна) вредност, а постапката предолго трае. 

· Долго траење на парничните постапки

Една од најчестите причини за одолговлекување на стечајните постапки е и предолгото траење на парничните судски постапки, побивањето на правни дејствија и тн. Доцнењето е присутно во основните судови, апелационите и Врховниот суд.

· Непочитувањето на Правилникот за наградување

Во стечајните постапки често пати редовно се исплатува месечна награда во паушален износ на стечајниот управник иако според Правилникот за наградување таквата исплата е ограничена. Таквиот начин на исплата на награда на стечајниот управник делува дестимулативно на потребата од побрзо заклучување на стечајната постапка.

· Преголема примена на ликвидацијата како начин на водењето на стечајната постапка

Во 98% од стечајните предмети се применува начинот на затворање на деловниот потфат и впаричување на стечајната маса за намирување на доверителите. Со примена на овој начин на водење на стечајната постапка се заведуваат релативно голем број на парнични постапки за наплата на побарувањата на должникот и мошне честа е појавата на побивање на правни десјтва која релативно долго трае.

Наспроти начинот на затворање на деловниот потфат и впаричување на стечајната маса, за водење на стечајната постапка, многу малку се применува планот за реорганизација на должникот со кој релативно брзо би се завршувале стечајните постапки поради фактот што сите судски спорови ќе продолжи да ги води реорганизираниот должник, а стечајната постапка ќе се заклучи. 

2. Опис на целите што се планираат да се постигнат со решавање на проблемите

Со планираните мерки се очекува да се забрзаат стечајните постапки и времетраењето да се скрати до една година. Со тоа ќе се намалат и трошоците за водење на стечајните постапки и значително ќе се зголеми процентот на намирување на побарувањата на доверителите.
Со спроведување на планираните мерки и на стечајните постапки кои се водат според старите закони, истите ќе се забрзаат и ќе се заклучат, а со тоа ќе престане примената на овие стари закони.
Исто така со реализација на планираните мерки се очекува забрзување на постапката за продажба на стечајната маса (максимум три месеци), со што ќе се отстрани една од основните причини за предолгото траење на стечајните постапки.
Со воведувањето на можноста заедно со предлогот за отворање на стечајна постапка да се достави план за реорганизација претходно подготвен, се создаваат можности должникот кој западнал во финансиски тешкотии, во договор со своите доверители, да ја санира својата состојба и со тоа да избегне отворање и водење на стечајна постапка. При тоа, должникот продолжува да ја остварува дејноста но сега реорганизиран и под надзор на доверителите.
Со реализација на планираните мерки ќе се создадат високо стручни стечајни управници – специјалисти за подготвување, оценка и спроведување на одржлив план за реорганизација, со што реорганизираниот должник ќе продолжи успешно да работи.

Воведувањето на елктронско именување на стечајниот управник зависно од бројот и должината на стечајните постапки што ги води, бројот на стечајни постапки ќе биде рамномерно распределен, со што ќе се избегне од една страна преоптовареност на едни стечајни уптрваници, а од друга страна стечајни управници кои немаат или немаат доволен број на стечајни постапки преку кои ќе ги исполнуваат своите преземени обврски. Со оваа мерка дополнително ќе се забрза времетраењето на стечајните постапки.
Скратувањето на роковите на парничните и други судски постапки каде што учесник е стечајниот должник ќе се елиминира и оваа причина за долгото водење на парничните постапки, а со тоа и стечајните постапки.
Со измена на одредбите од Правилникот за наградување во стечај со тоа што ќе се минимизира паушалната исплата а ќе се воведе истовремена исплата на наградата со исплата на побарувањата на доверителите стечајните управници ќе бидат мотивирани за побрзо завршување на стечајните постапки со што и исплатата на нивната награда за извршената работа ќе се реализира.
Зајакнувањето на надзорот врз работата на стечајните управници во примената на професионалните стандарди, посебно кај стечајните постапки што предолго траат ќе биде додатен придонес за поголема ефективност и успешност на стечајните управници, а во еден дел и поголема помош и соработка на Министерството за економија со Комората на стечајни управници и надлежните судии кои ги водат стечајните постапки.

 Идентификација на можни решенија (опции)

При имплементацијата на Законот за стечај од 2006 година, Законот за стечај од 1997 година и Законот за присилно порамнување, стечај и ликвидација од 1989 година идентификувани се поголем број на причини кои ги одолговлекуваат стечајните постапки, а со тоа се зголемуваат трошоците за водењето на стечајните постапки и се намалува процентот на намирувањето на стечајните доверители.
Идентификуваните пречки и потешкотии се преточени во јасно дефинирани решенија, содржани во одредбите од Предлог-законот за изменување и дополнување на Законот за стечај. 

Чекор 2: Идентификација на трошоци, придобивки и влијанија 
Предложено решение (опција): Со Законот чие што донесување се предлага, се регулира на соодветен начин реорганизирањето на должникот пред отворање на стечајна постапка, значително скратување на времето потребно за водење, брза и со поголем процент на  исплата на побарувањата на доверителите и заклучување  на стечајната постапка.
1. Трошоци 

· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.
НЕ 
· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.
ДА:
За воведување на електронска продажба потребно е да се инсталира нов софтвер во системот на Е-стечај кој се води во Централен регистар, а кој го опслужуваат стечајните управници и претставници на Министерството за економија. По инсталирањето на овој софтвер потребно е да се спроведе обука на учесниците во електронската продажба – стечајните управници.
· Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.
      НЕ

· Дали опцијата ќе предизвика иницијални трошоци за правните или физичките лица? Ако да, образложи ги трошоците.

      НЕ
· Дали опцијата ќе предизвика оперативни трошоци за правните или физичките лица. Ако да, образложи ги трошоците.

НЕ
2. Придобивки

· Опис и опсег на финансиските придобивки за засегнати страни:
ДА:
Ќе се отстранат големиот број на објави за продажби во дневните гласила, ќе се обезбеди транспарентност на постапката на продажба и постапката за продажба ќе се сведи на најмногу три месеци.

Се обезбедува скратување на времетраењето на стечајната постапка, значително намалување на трошоците за нејзиното спроведување и исплата на побарувањата  на стечајните доверители во повисок процент. 
· Други нефинансиски придобивки за засегнати страни

ДА: Ќе се подобри реномето на стечајните управници, на отворањето на стечајна постапка нема да се гледа како на постапка по која должникот ќе престане да постои и тн.

3. Ризици и претпоставки

НЕМА
4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	 ДА
	ДА

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Предлог законот е даден на јавна расправа за што ќе се организираат повеќе расправи во стопанските комори, Комората на стечајни управници, Комората на проценувачи, Здружението на правници и тн. 

Предлог законот е доставен на мислење до Светска банка,  Министерство за финансии, Кабинет на Заменик на Претседателот на Владата на Република Македонија задолжен за економски прашања, Министерство за правда, Секретаријат за законодавство, Државно правобранителство на РМ, Управа за јавни приходи, Централен регистар на РМ.
Резиме на иницијалната

проценка на влијание на регулативата

1. Краток осврт на преферираното решение/опција: 

Со Предлог-законот се очекува да се забрзаат стечајните постапки и времетраењето да се скрати до една година. Со тоа ќе се намалат и трошоците за водење на стечајните постапки и значително ќе се зголеми процентот на намирување на побарувањата на доверителите.

Притоа, ќе се забрзаат и ќе се заклучат стечајните постапки кои се водат според старите закони и ќе престане нивната примена.

Постапката за продажба на стечајната маса ќе престане да биде причина за одолговлекување на стечајните постапки.

Воведувањето на можноста заедно со предлогот за отворање на стечајна постапка да се достави план за реорганизација претходно подготвен, се создаваат можности должникот кој западнал во финансиски тешкотии, во договор со своите доверители, да ја санира својата состојба и со тоа да избегне отворање и водење на стечајна постапка. При тоа, должникот продолжува да ја остварува дејноста но сега реорганизиран и под надзор на доверителите.

За реализација на оваа задача потребни се високо стручни стечајни управници – специјалисти за подготвување, оценка и спроведување на одржлив план за реорганизација.
 Рамномерното распоредување на стечајните постапки по стечајни управници ќе се создадат услови за побрзо водење и заклучување на стечајните постапки.
Со скратувањето на роковите на парничните и други судски постапки каде што учесник е стечајниот должник ќе се елиминира и оваа причина за долгото водење на парничните постапки, а со тоа и стечајните постапки.

Наградувањето во стечајните постапки ќе претставува стимул за побрза исплата на побарувањата на доверителите и заклучување на постапката.
Зајакнувањето на надзорот врз работата на стечајните управници во примената на професионалните стандарди, посебно кај стечајните постапки што предолго траат ќе биде додатен придонес за поголема ефективност и успешност на стечајните управници, а во еден дел и поголема помош и соработка на Министерството за економија со Комората на стечајни управници и надлежните судии кои ги водат стечајните постапки.

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

Теута Незири, Помошник раководител на сектор за правни работи

т. 3093-489: ф. 3093-432; 
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

Христијан Делев, Заменик министер за економија

Тел.3093-400

e-mail: hd@economy.gov.mk

Анче Трифунов, Државен секретар

тел.3093-404

е- mail:anche.trifunov@economy.gov.mk

Томе Велковски, Раководител на Одделение за стечај
Тел. 3093-489
е- mail: tome.velkovski@economy.gov.mk
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	Има влијание
	врз Буџетот на Република Македонија во висина од 5.000.000 денари

	2.
	Нема влијание
	врз усогласеноста со законодавството на Европска Унија

	3.
	Нема влијание
	врз постапките или работењето на јавната администрација и задолжување на странките од јавната администрација со дополнителен административен товар.

	4.
	Има влијание
	врз економијата и врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:

Вклучени организации и претставници:

Свое мислење дадоа следниве организации:
	ДА

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 


	ДА

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Ваљон Сараќани, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:

